
CYMERADWYAETH COENODION

DATRYSWYD: Cymeradwywyd cofnodion 20/09/2021 fel cofnod cywir.

ASESIAD LLESIANT AC ANGHENION POBLOGAETH

Cyflwynodd Rheolwr y Bartneriaeth a’r PDC adroddiad yn:

¢ hysbysu Fforwm y Cynghorau Tref a Chymuned ynghylch gwaith Byrddau
Gwasanaethau Cyhoeddus Pen-y-bont ar Ogwr a Chwm Taf a Bwrdd
Partneriaeth Rhanbarthol Cwm Taf Morgannwg mewn perthynas &’r Asesiadau
Llesiant ac Anghenion y Boblogaeth;

e nodi cyfrifoldebau rhai Cynghorau Tref a Chymuned o dan Ddeddf Llesiant
Cenedlaethau’r Dyfodol (Cymru) 2015 (y Ddeddf).

Esboniodd Cadeirydd y Bwrdd Gwasanaethau Cyhoeddus fod Byrddau Gwasanaethau
Cyhoeddus wedi'u sefydlu ar 1 Ebrill 2016 ar 6l i Ddeddf Llesiant Cenedlaethau'r
Dyfodol (Cymru) 2015 gael ei rhoi ar waith. Cyhoeddodd Bwrdd Gwasanaethau
Cyhoeddus Pen-y-bont ar Ogwr ei Asesiad Llesiant cyntaf ym mis Ebrill 2017, lle’r
aethpwyd ati i asesu cyflwr llesiant economaidd, cymdeithasol, amgylcheddol a
diwylliannol Sir Pen-y-bont ar Ogwr. Bydd y cynllun Llesiant nesaf yn cael ei gyhoeddi
erbyn mis Ebrill 2023, oherwydd mae’n ofynnol ei gyhoeddi ddim hwyrach na blwyddyn
ar 6l cynnal etholiad Lleol.

Esboniodd Cadeirydd y Bwrdd Gwasanaethau Cyhoeddus mai un o’r gwersi a ddysgwyd
yn sgil y cynllun llesiant diwethaf oedd bod y cwmpas yn rhy fawr ac na ellid ei
gyflawni’n rhesymol o fewn y cyfnod. Mae cwmpas y cynllun llesiant cyfredol yn fwy
penodol a mesuradwy, ac mae’n anelu at fod yn llawer mwy effeithiol. Ychwanegodd
mai gwelliant pwysig arall ar gyfer y cynllun llesiant cyfredol yw sicrhau y gellir

ymgysylltu & chynifer o bobl & phosibl, ynghyd ag ymgorffori’r anghenion yn yr asesiad
a’r cynllun.

Dywedodd Cadeirydd y Bwrdd Gwasanaethau Cyhoeddus fod gan Gynghorau Tref a
Chymuned rél ymgysylltu bwysig er mwyn sicrhau cynrychiolaeth leol. Mae’r Bwrdd
Gwasanaethau Cyhoeddus yn dymuno crythau'r berthynas gyda Chynghorau Tref a
Chymuned er mwyn sicrhau y gellir cyflawn cymaint & phosibl o fewn yr ymgysylitu
hwnnw. Y nod yw deall beth yw’r materion lleol a sicrhau bod y Bwrdd Gwasanaethau
Cyhoeddus yn gwneud gwahaniaeth wrth ddatrys materion.

Aeth yr Arweinydd yn ei flaen i ganmol y Bwrdd Gwasanaethau Cyhoeddus, gan
bwysleisio pa mor bwysig ydyw ac yntau’n gweithio ar lefel amlasiantaeth, megis y
gwasanaeth tan a Heddlu De Cymru. Bu'r Asesiad o help wrth flaenoriaethu’r gwaith a
llunio camau gweithredu y gellir gweithio tuag atynt i ddarparu gwell gwasanaethau.

Dywedodd un o’r aelodau fod nifer o Gynghorwyr yn Gynghorwyr Tref a Chymuned
hefyd a oedd yn aelodau o’r fforwm hwn. Gofynnodd a oes yna gyfle i gynnal
trafodaethau mewn cyfarfodydd cynghorau tref a chymuned unigol.

Roedd Cadeirydd y Bwrdd Gwasanaethau Cyhoeddus yn fodlon cyfarfod ag unigolion i'r
graddau mwyaf posibl er mwyn sicrhau y bydd modd cyfleu gwybodaeth ynglyn &'r hyn a
wna’r Bwrdd Gwasanaethau Cyhoeddus, a hefyd er mwyn sicrhau y bydd modd
hyrwyddo’r arfer o ymgysylltu &'r asesiad a’r cynllun llesiant, a chyfrannu atynt.
Ychwanegodd Rheolwr y Bartneriaeth a’r PDC y byddai modd iddi anfon e-bost at glerc
y Cynghorau Tref a Chymuned i drefnu cyfarfodydd pan fo angen rhwng y Bwrdd
Gwasanaethau Cyhoeddus a'’i thim hi hefyd.

Gofynnodd yr Arweinydd i Reolwr y Bartneriaeth a’r PDC a fyddai modd cysylltu &'r
Cynghorau Tref a Chymuned hynny a oedd a dyletswyddau cyfreithiol i'w cyflawni mewn
perthynas & chyfrannu at yr amcanion llesiant, a thynnu eu sylw at y dyletswyddau hyn.
Dywedodd un o’r Aelodau y byddai cyfarfod y Clercod Cynghorau Tref a Chymuned yn
gyfle ychwanegol i hyrwyddo’r cynllun llesiant.

Ychwanegodd Cadeirydd y Bwrdd Gwasanaethau Cyhoeddus fod nifer o Gynghorwyr
Tref a Chymuned yn rhan o’r bwrdd asedau. Pan gyhoeddir y cynllun llesiant, fe fydd
yna strwythur llywodraethu gydag amryw o is-grwpiau, ac efallai y bydd cyfle i'r Aelodau
fod yn rhan o’r Bwrdd Gwasanaethau Cyhoeddus hefyd.

Gofynnodd Rheolwr y Bartneriaeth a’r PDC a fyddai modd i Gynghorwyr Tref a
Chymuned lenwi’r asesiad yn unigol er mwyn sicrhau y bydd modd i'r Bwrdd
Gwasanaethau Cyhoeddus ddeall yr anghenion yn well. Ychwanegodd yr anfonir y
ddogfen asesu a’r gwaith ymgysyllitu at Gynghorau Tref a Chymuned rywdro tua diwedd
mis lonawr 2022, er mwyn cynnal ymgynghoriad, a chroesawodd adborth ar gyfer yr
asesiad drafft ei hun.

DATRYSWYD: Derbyniwyd ac ystyriwyd yr adroddiad gan Fforwm y
Cynghorau Tref a Chymuned.

